
Урысей ФСБ-м и управленэу КъБР-м щыIэм, КъБР-м щыIэ 
МВД-м я лэжьакIуэхэм, наркотикхэкIхэр игъэкIыным пэщIэт 
Iуэхухэр ирагъэкIуэкIыу, къызэпаудащ Шэджэм районым 
щыпсэу, илъэс 39-рэ зи ныбжь цIыхухъум наркотикхэкIхэр 
республикэм къихьэныр къызэгъэпэщыным пыщIауэ зэри-
хьэ щIэпхъаджагъэр. 

ЯУБЫДАР езымрэ и псэупIэмрэ къыщащым къыкъуахащ «ме-
тадон» наркотикхэкI грамми 108-рэ. 

Уголовнэ Iуэху къаIэтащ УФ-м и УК-м и 30-нэ статьям и 3-нэ 
Iыхьэм, 228.1 статьям и 5-нэ Iыхьэм япкъ иткIэ. Хабзэм къызэ-
ригъэувымкIэ, апхуэдэ щIэпхъаджагъэ зылэжьам и гъащIэр 
 лъэхъуэщым щихьыну ягъэтIысынкIэ мэхъу.

ЩIышылэм и 22-м Къэбэрдей-Балъкъэрым щыщIедзэ илъэс къэс 
екIуэкI «Студент десант» урысейпсо акцэм. 

РЕСПУБЛИКЭМ къэрал кIуэцI IуэхухэмкIэ и IэнатIэхэм я лэ жьа-
кIуэхэмрэ КъБР-м щыIэ МВД-м, Урысей МВД-м районхэм щиIэ щIына-
лъэ къудамэхэм ядэлажьэ Жылагъуэ советхэм ящыщхэмрэ еджапIэ нэ-
хъыщхьэхэм я студентхэм, курыт еджапIэ хэхахэм щIэс хэм зыщра-
гъэплъыхьынущ  ведомствэ къудамэхэм икIи псалъэмакъ щхьэпэхэр 
драгъэкIуэкIынущ. 

Полицейхэм ахэр щагъэгъуэзэнущ цIыхубэ дружинэхэм, волонтёрхэм 
я лэжьыгъэм, абыхэм уазэрыхыхьэнум. 

«Студент десант» урысейпсо акцэр мы гъэм щIышылэм и 26 пщIондэ 
екIуэкIынущ.   

БАХЪСЭН Ланэ.

Блыщхьэм зэхаублэ

НаркотикхэкIхэр  игъэкIыным  пыщIат

Мы тхьэмахуэм зэхыхьэ ин щекIуэкIащ 
ди къалащхьэм. «Хэку цIыкIур Урысейм 
и къарущ» япэ урысейпсо муниципальнэ 
зэхыхьэр УФ-м и Президент Путин Влади-
мир и унафэкIэ къызэрагъэпэщащ. Ди 
республикэм къыбгъэдэкIыу абы щыIащ 
къалэ, къуажэ, район унафэщIу 50-м  
 щIигъу, абыхэм я пашэт КъБР-м и Iэта-
щхьэм и Администрацэм и тхьэмадэ 
Къуэдзо къуэ Мухьэмэд. 

УРЫСЕЙ Федерацэм и хэгъэгу псоми  
 къикIа, цIыху 7500-рэ щызэхуэса зэхыхьэм 
и къалэн нэхъыщхьэу щытар щIыналъэхэм 
къыщагупсыс Iуэхухэр гъащIэм хэ п щэ-
нырщ, муниципальнэ къулыкъущIапIэ хэм 
щылажьэхэр зэкъуигъэувэу абыхэм я Iулы-
джыр къэрал псом къыщыIэтынырщ, щIы-
пIэхэм я зыужьыныгъэм сэбэп хуэхъу жэр-
дэмхэр ядэIыгъынырщ, муниципалитетхэр 
цIыхухэм, жылагъуэм, къэралым папщIэ 
зэрылажьэр нэрылъагъу щIынырщ. 

Зэхыхьэм кърихьэлIахэр ВДНХ-м и пави-
льони 8-м щылэжьащ, абыхэм щекIуэкIащ 
зэпсэлъэныгъэхэр, лекцэхэр, «стIол хъу-
рейхэр», IэщIагъэлIхэм я проектхэр утыку 
къыщрахьащ, апхуэдэуи Iэтащхьэхэр фе-
деральнэ къулыкъущIэхэм щепсэлъащ. 
Москва мыкIуахэм онлайну зыпащIащ 
«Урысейм и хэгъэгухэр», «ЩIэныгъэмрэ Iэ-
малыщIэхэмрэ я илъэсипщIхэр», «ЩIалэ-
гъуалэм я унэ», «Къалэ Iущ», «Атом» уты-
кухэм.

ЩIыпIэ унафэщIхэм я дежщ Путиным 
2030 гъэ пщIондэ ди къэралым къыщы-
хъун хуей зэхъуэкIыныгъэу иубзыхуахэр 
зэрыт лъэпкъ программэр зэфIэха щыхъу-
нур. Абы хохьэ къуажэхэмрэ къалэхэмрэ 
хъумэныр, цIыхухэм я узыншагъэмрэ зэ-
Iузэпэщыныгъэмрэ къызэгъэпэщыныр, зэ-
чий зыбгъэдэлъхэм заужьынымкIэ Iэмал 
къахуэгъуэтыныр, цIыхухэм я псэупIэхэр 
тыншу, гунэсу щытыныр, абыхэм я лэжьы-
гъэр лъытэныр, пщIэ хуэщIыныр, хьэры-
чэтыщIэхэм защIэгъэкъуэныр, бжыгъэхэр 
зи лъабжьэ Iэмалхэр гъащIэм хэпщэныр. 
Мис а Iуэхугъуэхэр гъэзэщIа хъунымкIэ 
жэуаплыныгъэ нэхъыбэ дыдэ зыхьыр му-
ниципальнэ къулыкъущIэхэрщ. 

Зэхыхьэм и япэ махуэм хьэщIэхэр «Уры-
сей» гъэлъэгъуэныгъэм щызэхуэзащ икIи 
«Къарур зыхэлъыр хабзэхэрщ», «Къарур 
зыхэлъыр цIыхухэрщ», «Къарур зыхэлъыр 
зыужьыныгъэрщ» Iуэхухэм ятеухуауэ лэ-
жьащ. Абыхэм къыщыпсэлъащ феде-
ральнэ къулыкъущIапIэхэм, жылагъуэ инс-
ти тутхэм, къэрал IуэхущIапIэхэм я лIы-
кIуэхэр. 

Псалъэм къыдэкIуэу жыпIэмэ, «Къарур 
зыхэлъыр хабзэхэрщ» зэпсэлъэныгъэр те-
ухуауэ щытащ лъэпкъ зэгурыIуэныгъэм, 
хэкупсэ гъэсэныгъэм, Хэку цIыкIур фIыуэ 
лъагъуным, тхыдэ, щэнхабзэ щIэинхэр 
 хъумэным, унагъуэ лъапIэныгъэхэр щIа-
лэгъуалэм яхэлъхьэным ехьэлIауэ лэжьып-
хъэхэм. 

 «Къарур зыхэлъыр цIыхухэрщ» утыкум 
зи гугъу щащIар щIыпIэхэм щекIуэкIын 
 хуей социальнэ политикэрщ, администра-
цэхэм я унафэщIхэм я Iэзагъым зэрыхэ-
гъэхъуапхъэрщ, иджырей мардэм декIу 
лэжьакIуэхэр кърашэлIэн зэрыхуейрщ. 

«Къарур зыхэлъыр зыужьыныгъэрщ» зы-

фIащам щызэпкърахащ лъэпкъым дежкIэ 
нэхъыщхьэхэм зегъэужьын, къалэн пыу-
хыкIахэр зыхуэгъэувыжын, экономикэм, 
инфраструктурэм хэгъэхъуэн зэрыхуейр.

ЕтIуанэ махуэм зэIущIэм кърихьэлIахэм 
яхуэзащ УФ-м и Президент Путин Влади-
мир. Президентым къыхигъэщащ муни-
ципальнэ лэжьакIуэхэм я къалэныр псом 
нэхърэ зэрынэхъ гугъур, сыт щхьэкIэ жы-
пIэмэ, абыхэм я дежщ къэрал властымрэ 
цIыхухэмрэ я зэпыщIэныгъэр къыщежьэр. 
Апхуэдэуи игъэбелджылащ щIыналъэхэм 
иджыпсту я къалэн нэхъыщхьэ дыдэу 
щытыр дзэ Iуэху хэхам хэтхэмрэ абыхэм я 
унагъуэхэмрэ ядэIэпыкъуныр зэрыарар. 

Мыпхуэдэ зэхуэс иджы япэу къызэра-
гъэпэщауэ аращ, Президентым и унафэ-
кIэ ар и пщэ дэлъщ ЩIыпIэ самоуправ-
ленэм зегъэужьынымкIэ урысейпсо зэ-
гухьэныгъэм.

«Иужьрей илъэсхэм Урысейм и Прези-
дентым щIыпIэ самоуправленэм и уна-
фэщIхэм я пщэрылъхэм нэхъри къыхегъа-
хъуэ, абы къыхэкIыу я Iэзагъым зегъэу-
жьыпхъэщ. Си фIэщ мэхъу «Хэку цIыкIур 
Урысейм и къарущ» урысейпсо муници-
пальнэ зэхыхьэм Путиным щигъэбелджы-
ла къалэнхэм, гупсысэхэм, жэрдэмхэм а 
Iэ натIэр куэдкIэ нэхъ лъэщ, купщIафIэ зэ-
ращIынур, абы къэралым щыпсэу дэтхэнэ 
цIыхуми и псэукIэр зэрыригъэфIэкIуэнур», 
- жиIащ КъБР-м и Iэтащхьэ КIуэкIуэ Каз-
бек.

Мы махуэхэм УФ-м и Президент Путин 
Владимир иджыри зы цIэ лъапIэ игъэуващ 
- «ЩIыпIэ самоуправленэм щIыхь зиIэ и 
лэжьакIуэ». Ар хуагъэфэщэнущ илъэс 
 20-кIэ зи IэнатIэм пэрытахэм, къэрал 
властым къыбгъэдэкI щIыхь тхылъ, дамы-
гъэ зиIэхэм. 

Апхуэдэ унафэр щIышылэм и 16-м, Пре-
зидентым Iэ щыщIидза махуэм, щегъэ-
жьауэ мэлажьэ. Дауи, зыхуагъэфэщэнур 
щIыпIэ самоуправленэм зегъэужьыным, 
цIыхухэм я псэукIэр егъэфIэкIуэным, я хуи-
тыныгъэхэр хъумэным, зэхъуэкIыныгъэфI-
хэр къызэгъэпэщыным гурэ псэкIэ пэрыт-
хэрщ. «Куэд щIащ апхуэдэ цIэ лъапIэ 
дгъэу вын зэрыхуеярэ. Сыт щхьэкIэ жы-
пIэмэ, муниципальнэ лэжьыгъэм зигурэ зи 
псэрэ етауэ пэрытхэм ар зыхуэфащэ куэд 
яхэтщ, и гуащIэкIэ хэку щIыпIэ самоупра-
вленэм и хабзэхэр къиIэтыжу», - жиIащ 
Президентым. Абы къищынэмыщIауэ, 
къэрал УнафэщIым зэхыхьэм щыжиIащ 
«ПсэупIэ, къалэ щIыпIэ» лъэпкъ проектым 
хыхьэ «Къалэ псэукIэр егъэфIэкIуэн» 
къэрал программэм иджыри 2030 гъэ 
пщIондэ къыпащэну зэрагъэкIуатэр. 

КъБР-м и Прохладнэ къалэм зэхыхьэм 
утыку къыщрихьащ щIыпIэ самоправле-
нэм и советым и унафэщIым и къуэдзэ 
Рудская Викторие и «Прямая линия» про-
ектыр. Прохладнэ къалэ округым и адми-
нистрацэм и Iэтащхьэ Архангельский Вя-
чеслав зэрыжиIамкIэ, а проектыр цIыхухэм 
нэхъ гъэщIэгъуэн ящыхъуа 100-м хэхуащ, 
итIанэ Урысейм нэхъыфIу къыщалъыта           
10-м хабжащ. Зэпеуэм апхуэдэ лэжьыгъэу 
мин 19 къызэрырагъэхьар къэплъытэмэ, 
ар Къэбэрдей-Балъкъэрым и ехъулIэны-
гъэшхуэщ. 

НЭЩIЭПЫДЖЭ  Замирэ. 

Урысейм и къарур зыхэлъыр

(КIэухыр. ПэщIэдзэр 1-нэ нап.).

2023 гъэм курортым кърашэлIащ инвесторхэр. Абыхэм я фIыгъэ-
кIэ яухуэнущ иджырей хьэщIэщхэр, шхапIэхэр, спорт IуэхущIапIэ -
хэр, сабий центрхэр, бгым лыжэкIэ къежэхыным щыхуагъасэ, абы 
пыщIа Iуэхухэм щыхагъэгъуазэ еджапIэ. А проектхэм лэжьыгъэ Iэ-
натIэкIэ къызэрагъэпэщынущ цIыху 1000-м щIигъу. Псори зэхэту ин-
вестицэ мылъкуу абы текIуэдэнур сом мелард 39-рэ мэхъу. 

Фыкъеблагъэ Къэбэрдей-Балъкъэрым!

Къэралым экономикэ зыужьыныгъэмкIэ и министр Решетников 
Максимрэ КъБР-м и Iэтащхьэ КIуэкIуэ Казбекрэ Iуащхьэмахуэ и ту-
рист инфраструктурэр зрагъэлъэгъуащ. «Iуащхьэмахуэ» курортыр 
къызэрыщыхъуар, абы теухуа и еплъыкIэхэр министрым журналист-
хэм яхуиIуэтащ.

- «Iуащхьэмахуэ» курортым зэрызиужьым зэIущIэм дыщытеп сэ-
лъыхьа нэужь, абы щекIуэкIыр зэдгъэлъэгъуащ. Ди нэгу щIэкIащ зэ-
хъуэкIыныгъэшхуэхэр зэрыщыIэр, лэжьыгъэшхуэ щагъэзащIэ. Ма-
шинэ гъэувыпIэ ин къызэIуахащ, бэзэрым иубыд щIыналъэм къыха-
гъэхъуащ, нэгузегъэужьыпIэхэр ирагъэфIэкIуащ. ЩIыпIэм къы щы-
зэIуахыну хьэщIэщхэр зыухуэну инвесторхэр къыхэхынымкIэ зэпеуэ 
идогъэкIуэкI. КIапсэ, бгы-лыжэ гъуэгухэм къахэхъуащ, ахэр хуэдитI-
кIэ нэхъыбэ хъуащ.

Кавказ.РФ-р хъарзынэу мэлажьэ, жэуаплыныгъэ хэлъу и къа-
лэныр ирехьэкI. ФIыщIэ хуэфащэщ республикэм и Iэтащхьэ КIуэкIуэ 
Казбеки, Iуэхур тэмэму зэтеублауэ къызэрызэригъэпэщам папщIэ. 
ЩытыкIэ гугъум иту лэжьыгъэр зыфIэзыгъэкI цIыхухэм пщIэшхуэ 
яхуэфащэщ. Нэрылъагъущ ахэр Iуэхум фIыуэ хэзыщIыкI IэщIагъэ-
лIу зэрыщытыр, псом нэхърэ нэхъ мыхьэнэшхуэ зиIэращи - я респуб-
ликэр фIыуэ зэралъагъур. Сыт нэхъыщхьэр жыпIэмэ, туристхэм я 
 бжыгъэм хохъуэ, абы къегъэлъагъуэ щIыпIэр ягу зэрырихьыр. 
АдэкIи Iуэхум дыкIэлъыплъынущ, зыужьыныгъэхэр зэрекIуэкIым те-
ухуауэ унафэ щхьэхуэхэр къэтщтэнущ.

Апхуэдэ зыужьыныгъэр зи фIыгъэр УФ-м и Президентым туриз-
мэр зыужьыныгъэм и лъабжьэу къызэригъэлъэгъуарщ, абы зе-
гъэужьыныр къалэн къудей мыхъуу, мылъкукIи щIигъэбыдэжащ. 
УФ-м и Правительствэми и нэIэ щIэтщ мыбдеж щекIуэкI лэжьы-
гъэр. Кавказым зиужьынымкIэ мыхьэнэшхуэ зиIэ Iуэхущ зиужь 
дитри, адэкIэ ипэкIэ дыкIуэтэнущ. Мы Iуэхум зи гуащIэ хэлъ псоми 
иджыри зэ фIыщIэ яхузощI. Фыкъеблагъэ Къэбэрдей-Балъкъэрым, 
Налшык, Iуащхьэмахуэ лъапэ!

«Iуащхьэмахуэ» курортым зеужь

Адыгэхэр щIышылэкIэ дызэджэ январыр пасэрей 
алыджхэм я тхьэ Янус къытехъукIащ, гъэм и пэм къыщIа-
хьари абы зыр блэкIам хуэгъэзауэ, адрейр къэкIуэнум 
хэплъэу напитI иIэщи аращ. Иуха гъэм зэфIагъэкIахэр я 
 лъабжьэу цIыхухэр мурадыщIэхэм ялъэIэсыну хуоIэ. Ипэ-
жыпIэкIэ мы мазэм илъэсыщIэр къызэIуех. Аращ, дауи, 
 нэхъ мыхьэнэшхуэ зиIэ хабзэхэм щIышылэм и зым къару 
щIагъуэтри. Абы и лъэныкъуэкIэ хуэмыхуакъым иджырей-
ри. Я нэхъыбэри узыщыгуфIыкIынщ. 

ЩIЫШЫЛЭМ и 1-м Урысейм лэжьапщIэ нэхъ мащIэ ды-      
дэм (МРОТ) зэуэ процент 18,5-кIэ зыщиIэтащ. Нэхъ къыдгуры-
Iуэ бзэмкIэ жытIэнщи, блэкIа илъэсым зэрыщыта сом мин 16-
рэ 242-м икIри, сом 19242-рэ хъуащ. Абы апхуэдэ улахуэ 
лIэужьыгъуэ зыIэрыхьэхэм (ахэр зыхуэдизыр зэтехуэу къа-
гъэлъагъуэркъым: цIыху мелуани 4-м къыщыщIэдзауэ 6-м нэ-
су къалъытэ) я псэукIэр иригъэфIэкIуэнущ. ЖытIэнщи, иджы 
илъэс ещанэ хъуауэ къэралым МРОТ-р зэкIэлъыкIуэу хе гъа-
хъуэ: 2022 гъэм тIэунейрэ - зэм проценти 8,6-рэ, итIанэ процен-
ти 4-кIэ, 2023 гъэм и мэкъуауэгъуэм аргуэру проценти 6,3-рэ. 
Властхэм цIыхухэр къагъэгугъэ 2030 гъэм лэжьапщIэ нэхъ ма-
щIэ дыдэр хуэдитIкIэ нэхъыбэ ящIыну. 

IэщIагъэлIхэм къалъытэ иджы ягъэува хабзэр цIыхухэр 
зыщыгугъахэм щхьэпрыкIауэ. Япэрауэ, уасэхэм ехьэлIауэ. 
 Нэгъабэ ахэр ику иту проценти 7,5-кIэ фIэкIа дэмыкIуеяуэ жаIэ. 
Иджы зи гугъу тщIы цIыхухэм я улахуэхэм а бжыгъэм хуэ дитIым 
нэхърэ нэхъыбэ къыхущIагъу. Апхуэдэу щхьэщокI инфляцэ - 
ми. А псоми къадэкIуэу, МРОТ-р цIыхур псэун папщIэ нэхъ 
 мащIэ дыдэу ягъэувами (сом 16844-рэ) зыкъомкIэ щхьэдох. 
СлIожь, пэжу, Iей хуэдэкъым.

ЩIышылэм  и 1-м зи чэзу зэхъуэкIыныгъэхэр халъхьащ 
цIыхур пенсэ щыкIуэ ныбжьым. 2024 гъэм мылажьэу тIысы-
жыну хуитщ зи ныбжьыр 63-рэ ирикъуа цIыхухъухэмрэ илъэс 
58-рэ хъу цIыхубзхэмрэ. Ауэ пенсэ иратынукъым лэжьапIэ Iэ-
натIэм илъэс 15 нэхърэ нэхъ мащIэ Iутахэмрэ зи пенсэ бал-     
лыр 28,2-м нэмысахэмрэ. 

Ди къэралым мылажьэ пенсионеру мелуан 27-м щIигъу 
 щопсэу. Абыхэм я пенсэхэм проценти 7,5-кIэ хагъэхъуащ. 
КIэщIу жыпIэмэ, нэгъабэ кърикIуахэм япкъ иткIэ инфляцэм 
зэрызиIэтын хуейуэ щыта проценти 7,5-м хуэдизкIэ. Ари 
 хъарзынэщ: псори зытеплъэ мыхъу инфляцэм и хьэлъагъыр 
жьыкIэфэкIэхэм ящхьэщех. 

Зэрыщыту къапщтэмэ, иужь зэманым ди къэралым псэу-
ныгъэм ехьэлIа Iуэхухэм нэхъ зригъэлIалIэ хъуащ. Щапхъэ 
щхьэкIэ жыжьэ ущIэкIуэн щыIэкъым. Къэбгъэлъэгъуэну 
 ирикъунщ дызыхыхьа илъэсищым тещIыхьа къэрал бюдже-
тым я Iыхьэ щанэр (гъэ псом хуэзэр) а Iуэхум зэрытрагъэкIуэ-
дэнур. Дауи, абы и Iэужьщ бюджетым къыхэкI мылъкум 
ирипсэу лэжьакIуэхэм я улахуэхэм мы гъэм щIышылэм и 1-м 
проценти 9,8-кIэ зэрыхагъэхъуари. Пэжу, а ахъшэр къэзы гъуэ-
тын хуейуэ зи пщэ далъхьар езы щIыналъэхэрщ. Абы Iуэхур    
нэхъ гугъу ещI, арщхьэкIэ хэкIыпIэхэр къагъуэтыну къыщIэ-
кIынущ. ИкIэм-икIэжым гуащIэрыпсэухэм я дежкIэ  тIури зыщ   
я улахуэхэм зэрыхагъэхъуэну мылъкур къыздикIынур. 

Сыт щыгъуи хуэдэу, хагъэхъуащ унагъуэхэм, бын зыпI анэхэм, 
сымаджэхэм хуащI гулъытэм. Абыхэм ахъшэ нэхъыбэкIэ 
яхуэупсэнущ. КъищынэмыщIауэ, щIышылэм и 1-м къару игъуэ-
тащ дзэм щраджэ ныбжьыр зыхуэдизым зэхъуэкIыныгъэхэр 
зэрыхалъхьэ хабзэм. Ар къащтащ 2022 гъэм, УФ-м зы хъу-
мэжыныгъэмкIэ и министр Шойгу Сергей къыхилъхьа жэрдэ-
мым ипкъ иткIэ.  Иджы пIалъэкIэ дзэ къулыкъум ираджэнущ зи 
ныбжьыр илъэс 18-м къыщыщIэдзауэ 30-м нэса урысейхэр. 
Зэрытлъа гъущи, щраджэ ныбжьым илъэсищ къыщIагъуащ. 

ИлъэсыщIэм къиша зэхъуэкIыныгъэхэр куэд мэхъу. Псалъэм 
и хьэтыркIэ, щIышылэм и 1-м къыщыщIэдзауэ автомобил-             
хэр зэрагъэкIуэну хуит зыщI дэфтэрхэр къыIихын е зэри-
хъуэкIын хуеймэ, апхуэдэ цIыхум медицинэ тхылъ иIэн хуейщ, 
автомашинэр зэрызэригъэкIуэфынум щыхьэт техъуэу. Ап-
хуэдэу щIышылэм и 1-м къыщыщIэдзауэ зи уэздыгъэхэр гъэм 
и сыт хуэдэ зэманми, жэщми махуэми щIэмыгъэна автомо-
билхэр гъуэгу тету ядэнукъым. Рулым дэсхэу а хабзэр къы-
зыпызыудхэм сом 1500-м къыщыщIэдзауэ 3000-м нэскIэ ет-
хьэкIунущ.

Мис апхуэдэ щIэхэр къытхуихьащ дызыхыхьа 2024 гъэм. 
Илъэсыр зэрыщIэбдзэм хуэдэу епхьэкIыну жаIэ. Ар хъарзынэщ 
сыт и лъэныкъуэкIи хуэщIауэ икIи и Iуэху къикIыу гъэ техьахэм я 
дежкIэ. АрщхьэкIэ зыщIэхъуэпсахэм зэкIэ лъэмыIэсахэри 
 щIэгужьеин щыIэкъым: гъэр кIыхьщ икIи дэтхэнэми хузэфIэ-
кIынущ и емыхъулIэныгъэхэр ехъулIэныгъэхэмкIэ зэрихъуэ-
кIыну. Нэхъыщхьэр   щхьэх   имыщIэу    и   мурадхэм щIэ бэ-
нынырщ.

ШАЛ  Мухьэмэд.

2024 гъэм къытхуихьахэр
Адыгэ литературэм, журна-

листикэм, щэнхабзэм, бзэм 
хэлъхьэныгъэ ин хуэзыщI 
цIыху гуащIафIэщ УФ-м и 
ТхакIуэхэм, Журналистхэм я 
союзхэм хэт, Адыгэ Респуб-
ликэм щIыхь зиIэ и журна-
лист, драматург, тхакIуэ, уса-
кIуэ цIэрыIуэ Дэрбэ Тимур 
Исмэхьил и къуэр. Ди лэ-      
жьэгъу щIалэ зэчиифIэм и 
ныбжьыр мы махуэхэм илъэс 
50 ирокъу. Ар 1974 гъэм щIы-
шылэм и 19-м Адыгэ Респуб -
ликэм и Теучэж районым 
хыхьэ Джыджыхьэблэ къуа-
жэм къыщалъхуащ. Анэ-
дэлъхубзэм и IэфIыр пасэу 
зыхэзыщIа щIалэр Андыр-
хъуей Хъусен и цIэр зезыхьэ 
педагогикэ  училищэм щIэ-
тIысхьащ, иужькIэ  Адыгэ къэ-
рал университым щеджащ, 
Горькэм и цIэр зезыхьэ лите-
ратурэ институтым литера-
турэ курс нэхъыщхьэхэр къы-
щиухащ. 

ТИМУР 1993 гъэм лэжьэн 
щыщIидзащ  «Адыгэ макъ» 
рес публикэ газетым и редак-
цэм. ИужькIэ, телевиденэм 
ира гъэблагъэри, къулыкъу зэ-
мылIэужьыгъуэхэм пэрыту, 
1999 гъэм щегъэжьауэ  2007 
гъэ пщIондэ щылэжьащ. Iэна-
тIэм жэуаплыныгъэ ин пылъу 
зэ рыпэрытыр, и IэщIагъэм 
зэрыхуэIэзэр, анэдэлъхубзэм 
къы зыхуэт щымыIэу зэрыри-
лэжьэфыр къалъытэри, 2007 
гъэм «Адыгэ макъ» газетым 
 редактор нэхъыщхьэу ира-
гъэблэгъэжащ. Абыи зэфIэ-
кIышхуэ къыщигъэлъэгъуащ 
журналист жыджэрым. Газе-
тым зэрыкIуэу, абы Iэ тезы-
дзэхэм я бжыгъэр хигъэхъуащ, 
псапэ зыпылъ концертхэр, 
жылагъуэ зэхыхьэ гъэщIэ-
гъуэнхэр, Iэмал зэмылIэужьы-
гъуэхэр къигъэсэбэпурэ газе-
тым и пщIэр къиIэтащ, руб-
рикэщIэхэр къигупсысри, Iуэху-
гъуэ  зэхуэмыдэ  куэдым  
тетхыхь хъуащ газетыр. Тимурщ 
«Адыгэ макъым» и сайт 
къызэIухыным жэрдэмщIакIуэ 
хуэхъуар, адыгеибзэкIэ тхы-
гъэхэр къызэрыралъхьэм нэ-
мыщI, хамэ къэралхэм щы п-
сэу ди лъэпкъэгъухэм папщIэ 
тыркубзэкIэ, хьэрыпыбзэкIэ 
 къату хуежьащ. Абы щыгуфIы-
кIащ хамэ щIыпIэхэм ипхъа ди 
къуэшхэмрэ шыпхъухэмрэ. 
Иджыпсту обозревателу щы-
лажьэ газетым илъэс 15-кIэ и 
редактор нэхъыщхьэу щытащ 
Тимур икIи газетым и зыужьы-
ныгъэм хуищIа хэлъхьэны-     
гъэр ноби я напщIэ телъщ абы 
Iуэху щызыщIэхэми еджэхэми. 

Дэрбэр илъэс куэдкIэ и уна-
фэщIу щытащ УФ-м и Жур-
налистхэм я зэгухьэныгъэм и 
адыгей щIыналъэ къудамэм. 
Телевиденэм щыщыIами, га-
зетым и унафэщIу щыщытами, 
адыгэ лъэпкъым дежкIэ мы-
хьэнэшхуэ зиIэ Iуэху куэд зэ-
фIигъэкIащ абы. Ар мызэ-
мытIэу яхыхьащ хамэ къэрал-
хэм щикъухьа адыгэхэм икIи 
абыхэм я щыIэкIэ-псэукIэм теу-
хуа тхыгъэхэр, нэтынхэр ду-
нейм къытригъэхьащ. «Уады-
гэу дунаим укъытехъуагъэмэ» 
тхы лъыр нэгъуэщI тхакIуи и 
 гъусэу къыдигъэкIащ. 

Дэрбэ Тимур и Iэдакъэ къы-
щIэкIащ усэхэр, поэмэхэр, пье-
сэхэр, рассказхэр щызэхуэ-
хьэса тхылъи 10-м щIигъу.  
Абыхэм ящыщу  «ГъэшIэрэ лъэ-
пэчIас» тхылъым щхьэкIэ 
«Адыгэ Республикэм Литера-
турэмкIэ и саугъэтым и лау-
реат» цIэр къыхуагъэфэщащ. 
Дэрбэм и IэдакъэщIэкIхэм 
ящыщ куэд Адыгейм и школ 
программэхэм хагъэхьащ. 
Иужьрейуэ 2019 гъэм къыдэкIа 
тхыгъэ къыхэхахэр щызэхуэ-

Къалэм жан 
зыIэщIэлъ адыгэлI

хьэса тхылъыр, «Нэфшъэгъо 
лъагъом и ишъэф» (2021 гъ.), 
«Намысым насыпыр къыдэ кIо» 
(2023 гъ.) тхылъхэм адыгэ ли-
тературэр куэдкIэ нэхъ бей 
ящIащ. 

«Си усэхэмкIэ цIыхухэр гъа-
щIэр фIыуэ лъагъуным къы-
хузоджэ. Аращ усакIуэ нэсым и 
псэм къыщыIун хуей макъа-
мэр. Си тхылъхэми гупсысэ 
 нэхъыщхьэу щыпхышар лъа-
пIэныгъэ нэхъыщхьэ дыдэу 
цIыхум бгъэдэлъхэр хъумэ-
нырщ, псэм къыщыгъэу шы-
нырщ. Сыт ахэр зищIысыр 
жыпIэмэ, зэIыхьлыхэм я зэ-
хуаку дэлъ гуапагъэрщ, ныб-
жьэгъугъэрщ, нэхъыжьым 
пщIэ хуэщIынырщ, кIэщIу жы-
пIэмэ, дунейр мамыру, гукъы-
дэж щыкуэду щытын щхьэкIэ 
зыхуэныкъуэхэрщ. 

А псом къадэкIуэу сэ сы-
хуейщ си лъэпкъэгъухэм я анэ-
дэлъхубзэр ягъэшэрыуэу, 
лъэпкъ хабзэр яхэлъу, щIалэ-
гъуалэр адыгагъэм тету псэу-
ну. СызэреплъымкIэ, усэбзэкIэ 
цIыхум и гущIэм нэхъ улъо-
Iэсыф икIи жепIэну узыхуейр 
нэхъ зыхещIэ. А псомкIэ сэбэп 
мэхъу си IэдакъэщIэкIхэм хэт 
лIыхъужьхэр гъащIэм къызэ-
рыхэсхыр. Къапщтэмэ, къа-
лэмыр къызыхуэпщтэр гъа-
щIэм махуэ къэс къыщыхъу 
Iуэхугъуэхэрщ», - къыддогуашэ 
Тимур. 

Тхэным и мызакъуэу, зэ-
дзэкIынми хуэIэзэщ Тимур. Нэ-
гъабэ Жанэ Къэрэмызэ и цIэ-
кIэ Адыгейм щекIуэкIа ду-         
нейпсо зэпеуэм япэ увыпIэр 
къыщихьащ усакIуэм, Пушкин 
Александр и «Руслан и Людми-
ла» поэмэр адыгеибзэкIэ зэ-
рызэридзэкIам папщIэ. 

Тимур и ехъулIэныгъэхэм сы-
щытепсэлъыхькIэ, къыхэзгъэ-
щыну сыхуейщ, абы и Iэдакъэ 
къыщIэкIа «Бромберг щекIуэ-
кIа процессыр е Адыгэр хьэ-
кумым зэрыщаумысар» пье-
сэр. Ар  АР-р къызэрызэрагъэ-
пэщрэ илъэси 100 щрикъум 
ирихьэлIэу щагъэуващ Ады-
гейм икIи  «Адыгэ Республикэм 
и махуэр - Къэбэрдей-Балъ-
къэрым» проектым хэту Нал-
шык къашэри щагъэлъэгъуауэ 
щытащ.

Адыгэм и тхыдэм къыхэщыж, 
Европэм къыщыхъуа Iуэхугъуэ 
гъэщIэгъуэнщ пьесэм лъаб-
жьэ хуэхъуар. 19-нэ лIэщIы-
гъуэм икухэм адыгэ шууей 
гупым Пруссием и гъунапкъэр 
зэпаупщIу, Iэщэ яIыгъыу тамо-
женнэ полицэм зэрыпэувам 
щхьэкIэ  яубыдри, Бромберг 
къалэм я суд щащIауэ щы-        
тащ. Адыгэхэми нэмыцэхэми 
ящыщ зыкъом хэкIуэдащ а 
зэпэщIэувэныгъэм, псэууэ къэ-
нахэр суд пащхьэм ирашащ. 
Аращ  Дэрбэм  и  пьесэми лъа-
бжьэ хуищIар. Бзэ дахэкIэ тха а 
пьесэм Iуэхугъуэ гъэщIэгъуэн 
куэд къызэщIеубыдэ, мыхьэ-
нэшхуэ зиIэ теплъэгъуэхэр къы-
щегъэлъэгъуэж. 

- 1851 гъэм къэхъуа а Iуэхум 
теухуа хъыбарыр Едыдж Бат-
рай  хэкум къихьыжа нэужь, 
2011 гъэм «Адыгэ макъ» га-
зетми къытеддзауэ щытащ. Сэ 
хуабжьу сыдихьэхащ хэкум пэ-
IэщIэу къэхъуа а Iуэхум. Сытыт 
адыгэ щIалэхэр абы къы щIы-
щыхутар,  дауэ   япэщIэхуат 
ахэр пруссие дзэлIхэм, щхьэ 
абыхэм суд ящIэн хуей хъуат, 
хэтыт ягъэкъуэншар абы щы-
гъуэм? Хуабжьу гъэщIэгъуэнт 
Вульф уэчылыр а Iуэхум зэ-
рыбгъэдыхьар, адыгэ щIа-
лэхэм къащхьэщыжын хуей 
щыхъум, шэрджэс лъэпкъым и 
хабзэхэмрэ дуней тетыкIэхэм-
рэ зэриджар. Тхыгъэр къэсщтэ-
журэ зыбжанэрэ седжащ, 
цIыхубэм я пащхьэ итлъхьа 
зэрыхъуным сегупсысу. ИкIи 

пьесэм къыщызгъэлъэгъуэ-
жыну тезухуащ, театреплъхэм 
нэрылъагъуу я пащхьэ итлъ-
хьэныр сфIэкъабылу. Тхыгъэм 
зы мазэкIэ селэжьауэ аращ, 
2018 гъэм адыгеибзэкIэ стхыри, 
урысыбзэкIи зэздзэкIыжауэ 
щытащ.

ЛIыхъужь нэхъыщхьэм и об-
разымкIэ адыгэ лъэпкъыр 
зэрыщыту къэзгъэлъэгъуэну 
иужь сихьащ. Хьэкумыр ще-
кIуэкI кIэ, судьям егъэщIагъуэ 
адыгэ щIалэм и пэжагъымрэ 
зэпIэзэрытагъымрэ. Абы и 
зыIыгъыкIэр щыхьэт тохъуэ ди 
адэшхуэхэм яхэлъа шыIэны-
гъэм, лIыгъэм, хахуагъэм, я 
псэм ипэ напэр зэрырагъэщу 
щытам, я щIыхьыр яхъумэжы-
фу зэрыпсэуам, гуапагъэмрэ 
дахагъэмрэ зэрытетам, - 
къыджиIащ Тимур. 

Гугъущ цIыху зэчиифIэм и 
лэжьыгъэр зы тхыгъэм къы-
щыбгъэлъэгъуэну. Ауэ а псом 
яIэ мыхьэнэр къалъытэу къэ-
рал гулъытэ куэд къыхуащIащ 
Дэрбэм. 

«Адыгэ Республикэм Журна-
листикэмкIэ и саугъэтым и 
 лауреат» цIэ лъапIэр къыфIа-
щащ «ЗыкIыныгъэм екIурэ 
 гъогу» рубрикэм щIэту газе-
тым къытридза тхыгъэхэм 
 папщIэ.  2010, 2011 гъэхэм уса-
кIуэм  къыхуагъэфэщащ  Адыгэ 
Республикэм и Къэрал Совет-
Хасэм и ЩIыхь тхылъыр, 
КъШР-м и Лъэпкъ Зэхуэсым 
(Парламентым) и Президиу-
мым и ЩIыхь тхылъыр, АР-м 
Лъэпкъ IуэхухэмкIэ, хамэ 
къэралхэм щыпсэу ди лъэпкъэ-
гъухэм запыщIэнымрэ хъыба-
регъащIэ IэнатIэхэмкIэ и ко-
митетым и ЩIыхь тхылъыр, 
Урысейм и Журналистхэм я 
 союзым «За заслуги перед 
 профессиональным сообще-
ством» щIыхь зыпылъ и дамы-
гъэр, «Адыгэ Республикэр 
къызэрызэрагъэпэщрэ илъэси 
100 зэрырикъум» и щIыхькIэ 
къыдагъэкIа  юбилей медалыр, 
«Адыгэ Республикэм и Къэрал 
Совет-Хасэ. Илъэс 30» дамы-
гъэр, къуажэхэм, районхэм я 
администрацэхэм я ЩIыхь 
тхылъхэр.

Сыт хуэдэ лэжьыгъэ, Iуэху 
пэрытми, Тимур сытым дежи        
и Iэзагъымрэ щIэныгъэмрэ 
 хегъахъуэ, къэралым хъыбаре-
гъащIэ IэнатIэхэм епхауэ къы-
щызэрагъэпэщ зэхыхьэ хэмрэ 
зэпеуэхэмрэ хэтщ. Езыри и 
щIэныгъэмкIэ адрейхэм жы-
джэру ядэгуашэу апхуэдэщ 
икIи мызэ-мытIэу республикэм 
къыщызэригъэпэщащ  мастер-
классхэр, зэIущIэхэр. 

Уасэншэщ Дэрбэ Тимур лъэпкъ 
щэнхабзэр хъумэным, анэ дэлъ-
хубзэм зегъэужьыным, адыгэ 
зэрыс хэгъэгухэр зэпыщIэным, 
лъэпкъ зэгуры Iуэныгъэмрэ ма-
мырыгъэмрэ гъэбыдэным хуи-
щIа хэлъхьэныгъэр. Нобэ абы и 
тхыгъэхэр щызэIэпах Адыгейм и 
мыза къуэу, адыгэ зэрыс щIына-
лъэхэмрэ хамэ къэралхэмрэ. 
Абыхэм фIым, дахагъэм, пэ жым, 
лъагъуныгъэм ухуа гъэу шэ, ады-
гэм и блэкIар уи нэгу къыщIа-
гъэхьэ, цIыхупсэр щыз ящI. 

Тимур дохъуэхъу узыншагъэ 
быдэ иIэу, и къалэмыр жану, гу-
къыдэжымрэ дэрэжэгъуэмрэ и 
куэду иджыри куэдрэ адыгэ 
лъэпкъым хуэлэжьэну, хуэпсэу-
ну, и щхьэкIи, и унагъуэкIи 
ефIэ кIуэну!

НЭЩIЭПЫДЖЭ Замирэ, 
Адыгэ Республикэм щIыхь 

зиIэ и журналист.

ДифI
догъэлъапIэ

ПщIэну  щхьэпэщ

Псалъэзэблэдз

Зыгъэхьэзырар  
ЩХЬЭЩЭМЫЩI Изэщ

ГъэщIэгъуэнщ

Шхыныгъуэхэр

Фэ  фщIэрэ?

Джэдыл уэзымыгъэшхы-
нум и джэдыр джэдкъуртщ.

Джэдэщым и тхьэмадэр зэ-
рыулъэпхъащэ елъытауэ хах.

ДзапэкIэ хыфIидзар лъа-
пэкIэ зэхуитхъусыжащ.

Ебгъэлеймэ, лей уохъу.
Езыт нэхърэ къеIызых нэхъ 

зегъэлIыхъужь.
ЕмыкIури зригъэкIуурэ, нэ-

джэIуджэ хъуащ.
Емынэр зи гум блэ зэраукIа 

башыр и щIэгъэкъуэн пэжщ.
Жэмым удзыр шэ ещI, блэм 

шэр щхъухь ещI.
Жэщрэ махуэрэ я гупсысэ 

зыкъым.

КIЭРЭФ Хьэсэнбий.

Хъуэжэ и шы пэхужьыр щIищIэри, къалэм кIуэну ежьащ. Куэдрэ 
кIуа, мащIэрэ кIуа, зы псы шэд гуэрым щикIым шыр зыщIэу-
выIыкIри, етхауэу щIидзащ. «Но-о!» - жиIэри хъуакъым. Аргуэру 
 «но-о!» жиIэри хъуакъым. ЧнутIкIэ фIыуэ иубэрэжьащ, арщхьэкIэ 
етхауэ фIэкIа, шым зигъэхъейртэкъым.

- Ей, си шы пэхужь мыгъуэ, ар хьэлу къыпхуэнэнщи, уэри абы 
уте кIуэдэжынщ, итIанэ уигу сыкъэгъэкIыж! - жиIэри, Хъуэжэ и 
чнутIыжьыр шым жьэхидзэжщ, гури шыри абдеж къыщинэри, езыр 
лъэсу къалэм кIуащ.

КъыщыкIуэжым, Хъуэжэ шыр къызыщинам бгъэдыхьэрэ еплъ-
мэ, шы пэхужьым и къупщхьэм фIэкIа зыри игъуэтыжакъым - ар 
ды гъужьхэм яшхат. Хъуэжэ шым и къупщхьэм зыхуигъазэри жиIащ:

- БжесIатэкъэ а уи хьэлыжьым узэрытекIуэдэжынур!

МАХУЭ Iэлисэхь.

Хьэ хьэжыгъэ ухуэнщIам и кур 
къратхъу, абы пщагъэр, шыгъур 
зыхэшыпсыхьа псы хуабэ иракIэ. 
Сэхуран дагъэ хакIэри, мыбыдэ 
Iейуэ тхьэвыр япщ. Тхьэвым 
 хъыдан къабзэ трапхъуэри, сы-
хьэтрэ ныкъуэкIэ хуабапIэм ща-
гъэтщ, къэтэджын щхьэкIэ. ИтIа-
нэ дагъэ зыщыхуа тебэм тхьэ-
выр иралъ хьэ, и щхьэфэр захуэ 
ящIри, хьэкулъэкIэ ягъажьэ да-
къикъэ 30-40 хуэдизкIэ. Хуабэу 
яшх. Шатэ, шху дашх, къалмыкъ 
шей драф.

Халъхьэхэр: хьэ хьэжыгъэу -         
г 800, пщагъэу - г 40, псыуэ - г 
350-рэ, сэхуран дагъэу - г 50, шы-
гъуу - узыхуейм хуэдиз.

Хугур зэхадз, псы хуа бэ кIэ 
ялъэс, псы къэкъуа лъэм ха-
кIутэ, шыгъу тIэкIу ха дзэри, 
зэIащIэурэ, тхъу рым бэр 
къытрахыурэ ныкъуэ вэ ящI,
шэ гъэпщта щIа кIэри, мафIэ 
щабэм тету зэзэмызэ зэIа-
щIэурэ хьэзыр хъуху ягъа вэ. 
Къытрахыжри, и щ  хьэр те-
пIауэ дакъикъитху-хы кIэ ща-
гъэт. ТхъуцIынэрэ фошы гъу-
рэ хэлъу Iэнэм трагъэувэ.              
ЩIа кхъуэ е лэкъум и гъусэу 
пщтыру яшх.

Халъхьэхэр (цIыхуищ Iы -
хьэ): хугуу - г 250-рэ, псыуэ -
г 125-рэ, шэуэ - г 500,  тхъу-
 цIынэу - г 25-рэ, фошыгъуу -      
г 15, шыгъуу - узыхуейм хуэдиз.

КЪУБАТИЙ  Борис.

«И цIэм хуэдэщ и щхьэри», - хужаIэ  жыгыуIум. 
Абы теухуауэ зыри умыщIэу щытми, и цIэр 
зэхэпха нэужь, жыгым Iэзэу Iуэху куэд къызэры-
хищIыкIыр къыбгурыIуэнущ. Жы гыуIур адрей 
бзухэм ещхькъым. Абы щхьэхуэу зы псэукIэ 
иIэщ. Гъэмахуэми щIымахуэми мэзым щопсэу 
ар, жыг лъэдийм тоуIуэ.

 
АЛЫДЖ IуэрыIуатэм мыпхуэдэу къыхощ: «Жы-

гыуIум уэшх къригъэшхыну жыгей лъэдийм тоуIуэ, 
ар мазэм  зэхехри уэшх кърегъэшх».

Ауэ, дауи, ар пэжкъым. Ар жыг лъэдийм щIы-
теуIэр уэшх къригъэшхыну аракъым икIи теуIуэ 
къу дейкъым. ЖыгыуIум и пэр бдзым хуэдэщ. Ап-
хуэдэ IэмэпсымэмкIэ жыгыр къреугъуэныкI, сан-
тиметри 8 - 10 хуэдизын абгъуэ ищIыну. Абгъуэм 
и кIуэцIыр куууэ къретIыкI, абы щыпсэуну икIи и 
джэдыкIэхэр щигъэтIылъыну. 

КъищынэмыщIауэ, абы жыгыфэ щIагъым 
щIэлъ хьэпIацIэ шырхэр, жыгыфэр зышххэр къы-
щегъуэт. ЖыгыуIур нэхъыбэу жыгыфэ сымаджэ-
ращ зытеуIуэр, сыт щхьэкIэ жыпIэмэ, ар нэхъ 
пхыудыгъуафIэщ. 

ЖыгыуIум и бзэгур кIыхьщ, папцIэщ, и пэ дыдэм 
цы пхъашэ тетщ, хьэмбылум ещхьу. Жыгыфэр 
 гъуанэ ещI, абы и бзэгур щIегъэлъадэри, сыт 
хуэдэ хьэпIацIэри къыщIех. Шыр щиIэм деж 

ЦIыхухэм яку къыдэхъуэ 
зэхущытыкIэм ехьэлIа хабзэщ. 
Къуа жэдэс гуэрым и хъыджэбз 
цIыкIум макъамэм зэфIэкI       
хуиIэу, пшынэ еуэфу зигъэсэну 
хуейуэ, ауэ апхуэдэ Iэмэпсымэ 
къыхуащэхуну унагъуэм Iэ-
мал зэримыIэм гу лъатамэ, 
хьэблэ щIалэхэр зэхуэсыр-

Бажэмрэ
дыгъужьымрэ

Къуажэр колхозу щызэхэта 
лъэхъэнэм мэл хъушэ кIуэдат.

Къуажэ тхьэмадэр Ба жэхэ 
ейт, колхозым и уна фэщIыр 
Дыгъужьхэ я  къуэт. Iуэхур зэ-
хэзыгъэкI къэп  щытакIуэхэм 
жы  лэм еп сэ лъэн щыщIадзэм, 
зы лIыжь гуэрым жиIащ:

- Уа щIалэхэ, ди къуажэ тхьэ-
ма дэр Бажэхэ ейщ, колхозыр 
зыIыгъыр Ды гъужьхэ ящыщщ. 
Бажэмрэ Ды гъужьымрэ яIэ-
щIыхьар къытрахыжыфауэ 
иджыри къэхъуакъым. Гугъу 
зевмыгъэхьу фыкIуэж.

Дадэ и
гукъэкIыжхэр

Жэм пэхужьыр хъу пIэм къи-
кIыжа нэужь, да дэ Iуэм ири-
гъэхьэжырт. Шха лъэм удз 
цIынэ къишам щыщ худилъ-
хьэрт, е зыр бгъэдэтIысхьэр-
ти къи шырт. Нанэ пщафIэрт, 
и Iэ лъэ ныкъуэр узырти, иджы 
дадэт жэмым кIэлъыплъри 
зезыхьэри. ШкIэр щIигъэфа 
нэужь, къебла шэр кумбыгъэм 
щхьэхуэу ирикIэрти, Ахьмэд 
цIыкIум иритырт.

- Мыращ шэм и IэфIыр, мыр 
шатэпсым хуэдэщ, - жиIэрт.

Ахьмэд цIыкIум и гъу сэу, 
джэдуужьитIри есауэ къэ сырт.

А гупыр зэбгъурысу зэрыт-
хъэм кIэлъыплъ дадэ и гур хэ-
хъуэрт, и пащIэкIэм щIэ гу фIы-
кIыурэ игу къигъэ кIыжырт, 
гъаб лэм и зэманым щIак хъуэ 
Iыхьэ ямыIами, жэмыжь за-
къуэ псэууэ къа хуэнам и фIы-
гъэкIэ ахэр узыншэу къы зэ-
рызэтенар.

БАГЪ Марьям.

ЕкIуэкIыу: 6. Шэ щытам и 
щхьэм къытрищIэу е шэщIэху-
кIэ шэм къыхагъэкI нэхъ дагъэп-
щIагъэ зыхэлъ Iувыр. 7. Щы-
гъыным и Iэщхьэ. 8. Зи Iэп-
кълъэпкъ зэхэлъыкIэкIэ цIыхум 
нэхъ и гъунэгъу шэрыпI псэу-
щхьэ. 9. Iэр имыгъэпIыщIэу, 
фIей имыгъэхъуу Iэрыгъын па-
пщIэ, Iэпэ къэскIэ щхьэхуэу 
е Iэпхъуамбэшхуэ закъуэр 
къыхэгъэщхьэ хукIауэ цы, фэ 
сыт хуэдэхэм къыхащIыкIыр. 11. 
Аушыджэр къуажэм къыщалъхуа 
адыгэ тхакIуэ цIэрыIуэ, «Гъуэжь-
куий», «Унагъуэ» романхэр зи Iэ-
дакъэ къыщIэкIа. 13. Хуитыны-
гъэ псори зыбгъэдэлъ, пщы, 
пащ тыхь. 14. Зи тхьэмпэшхуэхэр 
тIурытIу зэпэгъунэгъуурэ зы-
тет, гъуэжьыфэ зыщIыхьэ фам-
пIэ плъыжьым щIихъумэу пшхы 
хъу, хущхъуэгъуэу къагъэсэбэп 
плъыжь  хъурей цIыкIухэр къызы-
пыкIэ удз лIэужьыгъуэ. 16. Бжы-
гъэхэр зыдж щIэныгъэ. 19. Шым 
здыхуей лъэныкъуэмкIэ ирагъэ-
гъазэу шхуэм пыщIа кIапсэ. 21. 
ИлъэситI къэс зэ къэкI, зи тхьэм-
пэ хэр пхъашэ, гъэгъа плъыжь-
фIыцIафэрэ зи лъабжьэр хущ-
хъуэу, шхынхэлъхьэу къагъэ сэ-
бэп губгъуэ къэкIыгъэ. 22. Егъэ-
леяуэ губжь, хьэтыр, гущIэгъу 
зыхэмылъ цIыху пхъашэ. 23. 
Iумыжын, IумыкIын щхьэкIэ, 
 гъущIым, пхъэм къыхэщIыкIауэ 
бжэр зэрагъэбыдэ, бжэIулъэ.

Къехыу: 1. Мэлыц гъэпцIам 
къыхащIыкI щыгъыныгъуэ, 

Дыгъэгъазэм и
30-м ди газетым тета

псалъэзэблэдзым
и жэуапхэр:

ЕкIуэкIыу: 2. Уэс. 5. Аба-
зэ. 6. Шылэджэд. 7. Гу-
лъэф. 9. Нэкулъ. 12. Аму. 13. 
Жып. 14. Мыл. 15. Бажэ. 16. 
Жэпкъ. 17. Щыхь.

Къехыу: 1. Iэпхъуалъэ. 
3. Балыджэ. 4. Лъэхъэнэ. 
8. Лъэмыж. 10. Курыбэ. 11. 
Щтырыгъу. 

Хьэ хьэжыгъэм къыхэщIыкIа щIакхъуэ

ШэкIэ щIэгъэва хугу IэфI

Мэз дохутыр

абыхэм яригъэшхын куэду къахуехь. 
ХьэпIацIэхэмрэ жыгыфэр зышххэмрэ я закъуэ-

къым абы и ерыскъыр. Абы щIымахуэм ишхыну дэ, 
къыпцIэ, мышхумпIэ хуэдэ пхъэщхьэмыщхьэхэри 
егъэтIылъ. Псом хуэмыдэу жыгыуIум жыгхэм зэ-
ран яхуэхъу хьэпIацIэ куэд къакIэрех. Аращ абы 
«мэз дохутыркIэ» щIеджэр. 

БЕЩТО Илмаз. 

Пшынэефэ

ти, пшынэефэ ящIырт. Хаб-
зэм  къикIрат: хъыджэбзыр зей 
унагъуэр ягъэпщафIэрти, щIа-
лэгъуалэр абы щызэхуэсырт 
икIи щхьэж хузэфIэкIым хуэ-
диз ахъшэу игъэтIылъырт. 
Пщы хьэщхьэ зэхэсым къы-
хэкIамкIэ хъыджэбзым пшынэ 
къыхуащэхурт. А хабзэм «пшы-
нэефэкIэ» еджэу щытащ 
адыгэхэр.

Пшынэефэр нобэ щыIэж-
къым, нэгъуэщI Iуэхугъуэхэм 
ехьэлIауэ абы и лъэужь гуэр-
хэр къэнами.

ДУМЭН  Хьэсэн.

ЖыIэгъуэхэр

Жэщрэ махуэрэ я 
гупсысэ зыкъым

гъэкI. 10. ЦIыхум и псэупIэ, псэ-
уалъэ щиухуэ щIыпIэ. 12. Къа-
лэ, къуажэ кIуэцIхэм зэрыщызе-
кIуэ  гъуэгу. 15. Дыгъэмрэ ма-
зэмрэ я хъуреягъкIэ къищI 
нэ хур. 17. Хьэуам хэт е зыгуэрым 
трищIа фIей щащэ. 18 Къупщ-
хьэ - къуаншэщи, лы … - дахэщ 
(пса лъэжь). 19. Хабзэм емы-
зэгъ гуэр зыхурагъэщIэн мурад-
кIэ къулыкъущIэм ират ахъшэ, 
хьэпшып сыт хуэдэ. 20. Зыгуэр 
къэхъугъуэм текIуадэ, ихь зэман 
пыухыкIа. 

Зэхэзылъхьар
БИЦУ Жаннэщ.

пкъым теубгъуауэ ящыгъ. 2. 
ЗытешхыкI унэлъащIэ, мылъа-
гэу, лъакъуищ щIэту. 3. Зыща-
гъэпскI унэ. 4. Лъэныкъуабэ, зы-
гуэрым Iушэу хущыт. 5. ЛIэужьы-

гъуэ зыбжанэу гуэша удз лъэпкъ, 
я тхьэмпэхэр хуэхъурей щIыкIэу, 
кIы кIыхь яIэу. Гъэгъа шакъа-
фэхэр, къащхъуафэхэр гъатхэм 
пасэу къапедзэ, унэ хадэхэм ща-

Ар хьэлу къыпхуэнэнщи…

уэрам, 5, ебгъуанэ - епщIанэ къатхэр.

МАХУЭГЪЭПСЫМ хъыбар 
хьэлэмэт куэд итщ. Абы и 
плIанэпэ щхьэхуэу «Ди тхы-
дэм и напэкIуэцIхэр» зыфIа-
щам мазэ къэс зэщхьэщы-
хауэ къыщагъэлъэгъуащ 
 республикэм къикIуа гъуэ-
гуанэ кIыхьым, къэхъукъащIэ 

Япэ илъэсыщIэ уэсмычым куэдрэ 
пэплъа къалэдэсхэм иджыпсту я кIуа-
пIэщ щIымахуэ теплъэ дахэ зыгъуэта, 
ХьэтIохъущокъуэм и жыг хадэр.

ПЩЭДДЖЫЖЬЫМ щегъэжьауэ 
 пшапэр зэхэуэху абы щызэблокI парк 
кIуэ цIым щыкуэд псейхэмрэ уэзды-
гъейхэмрэ къапих жьы къабзэм хэтыну 
зи нэ къикI дэтхэнэри. Псом хуэмыдэу я 
IутIыжщ адэ-анэхэмрэ абыхэм ящIыгъу 
сабийхэмрэ. Лъэс лъагъуэхэм я зэхуаку 
жыг щIагъхэм щыплъагъунущ уэс Iэш-
кIэхэм ириджэгу цIыкIухэр. УдэкIуэ-         
теиху жьыбгъэр нэхъ щIыIэтыIэщ, уэсри 
мыткIуу мы махуэ зэкIэлъыкIуэхэм те-
лъщ. Ахэр щыкуущ Ипщэ гуэл Iуфэм 
щызэхэт уэздыгъей гуэрэнхэм я лъа-
щIэ хуитхэм. ЩIыпIэм къыпэзыкIухь 
лъэс лъагъуэм и ипщэрабгъу ныджэри 
цIыкIухэм я джэгупIэщ. Хэти я хьэхэр я 

ЩIымахуэм и зы теплъэгъуэ
гъусэу уэсым хэту къажыхь, адэ-анэхэм 
я сабийхэр IэжьэкIэ къыщрашэкI. Уэс 
мащIэ фIэкIа къыщемыс иужьрей зэ-
маным псэущхьэхэри бзухэри щогу-
фIыкI щIымахуэм и зы теплъэгъуэ кIэщI-
ми. Псоми я IутIыжу екIуэкIа махуэ 
щIыIэтыIэхэм жьы пакIэ нэхъ хуабэ 
къыхэкIэрахъуэу хуежьа пэтми, жэщым 
къыщIекъузэж, псори зыщыгуфIыкI 
уэсыр иджыри щIым триIыгъэу.

Зы мэзкхъужьеижьым къипкIым ад-
рейм пкIэуэ, дунейр яхуримыкъуу, зэхэ-
зежэщ кIэпхъ цIыкIухэри. ЩIымахуэ 

уэсыр Iуву къырызэтрилъхьэу ахэр 
цIыхухэм мышынэу къабгъэдыхьэу 
 хуожьэ икIи йошхыкI языныкъуэхэм я        
Iэгум. Абыхэм ящIэ кIэпхъым сыт 
егъэш хыпхъэми, бзу цIыкIухэм яхуэпхъ 
хъуну щыкъунхэри. Псалъэм папщIэ, 
сэбэп къым щIакхъуэ, булкэ щабэхэр, 
печенэхэр. Абыхэм хуашийуэ нэхъ 
 плъагъур хугу, нартыху, гуэдз хуэдэ-
хэрщ. Уэсбзууплъхэмрэ бзу гъуабжэ 
цIы кIу хэмрэ щыкъуныр зэуэ ящып. 
КIэпхъхэм иратыр жыгыщхьэм яхь. 
ФIэщщIы гъуейщ абыхэм, бзухэм 

елъытауэ, щIымахуэ гъэтIылъыгъэ 
ямыIэныр. Арщ хьэ кIэ, а къыхуашийри 
лей зэрымыхъунур ящIэ. Куэдым я гу-
гъэщ абыхэм я гъэ тIылъыгъэхэр ща-
хъумэу яIэр зы жыг  кугъуанэ закъуэу. 
КIэпхъ къэс и щIы махуэ шхыныр щIыпIэ 
зыбжанэм щегъэтIылъ, зым зыгуэр 
къыщыщI хъумэ, етIуанэр е ещанэр 
къызэрыхуэнэнум  тещIыхьауэ. Псом 
ящхьэр абыхэм зыри зэран яхуэмыхъу-
нырщ.

ЖАНХЪУЭТ Зузэ.
Сурэтхэр КЪАРЕЙ Элинэ трихащ.

Къэбэрдей-Балъкъэрым СпортымкIэ и министерствэм и 
телеграм-каналым къызэритамкIэ, щIышылэм и 15 - 17 ма-
хуэхэм Шэшэным и къалащхьэ Грознэ щекIуэкIащ КИФЩI-м 
хыхьэ щIыналъэхэм бэнэкIэ хуитымкIэ пашэныгъэр 
къэхьыным хуэунэтIа я зэхьэзэхуэ. Гуп 12-у гуэшауэ абы 
щызэпеуащ илъэс 14 - 15 зи ныбжь бэнакIуэу 380-м щIигъу.

ДИ гуапэ зэрыхъущи, Къэбэрдей-Балъкъэрым и гъэсэнхэм 
медалибгъу зэхьэзэхуэм къыщахьащ. Я хьэлъагъ елъытауэ 
зыхэта гупхэм щытекIуащ Бакъей Темболэтрэ (38-рэ) Хаса-         
уов Сэлихьрэ (68-рэ). Дыжьын медалхэр къахьащ Даур                
Амир (кг 41-рэ), Бэрбэч Ахьмэд (кг 44-рэ), УнэлIокъуэ Сэлим (кг 
68-рэ), Кумыщ ТIалиб (85-рэ) сымэ. Бакъей Имран (35-рэ), КIэн-
цIэлий Самир (кг 75-рэ), Мусэ Амир (кг 100) сымэ ещанэ хъуа-
хэщ.

Зэхьэзэхуэм къыщыхэжаныкIахэм Iэмал ягъуэтащ Урысей 
Федерацэм бэнэкIэ хуитымкIэ пашэныгъэр къыщыхьыным 
хуэунэтIауэ гъатхэпэм Владикавказ къалэм щекIуэкIыну зэ-
пеуэм хэтыну. 

 АЛЫДЖЫКЪУЭ Руслан. 

Урысейпсо зэхьэзэхуэм
    хэтынухэр

зэ мылIэужьыгъуэ куэдкIэ 
гъэн щIам къыщыхэбелджы-
лыкIа Iуэхугъуэ хьэлэмэтхэр, 
УФ-м и махуэшхуэхэр, дуней 
псом щагъэлъапIэхэри яхэту. 
Апхуэдэу купщIафIэу, щхьэ-
пэу, хьэлэмэту зэхагъэува ка-
лендарым ихуахэм ящыщщ, 

псалъэм папщIэ, ди тхыдэм 
зи лъэужь къыщызыгъэна, 
лъэпкъ зыужьыныгъэм хэлъ-
хьэныгъэ ин хуэзыщIа цIы-
хуш хуэхэм я цIэхэмрэ я гъа-
щIэм теухуа тхыгъэ кIэщI хэм-
рэ, бжыгъэ хьэлэмэтхэмрэ 
къэ   хъукъащIэ гъэщIэгъуэн-
хэмрэ, щэнхабзэмрэ спор-
тымрэ ехьэ лIа хъыбар цIы кIу-
хэр. 

Махуэгъэпс-щIэн гъуазэр 
яфIэхьэлэмэт хъунущ зи 
 щIалэгъуэхэми зи ныбжь хэ-
кIуэтахэми, цIыхухъухэми 
бзылъ хугъэхэми, школа кIуэ-
хэми еджа гъэшхуэхэми. Дэт-
хэнэми абы иригъуэтэнущ 
езым фIэгъэщIэгъуэн Iуэху-
гъуэхэр, къэхъукъащIэхэр, 
бжы гъэхэр, цIэхэр. Тхыдэм 
дихьэххэр махуэгъэпсым 
щри  хьэлIэнущ ди щIына-
лъэм щыпсэу лъэпкъхэм, ди 
лъахэгъухэм (политик цIэры-
Iуэхэм, тхакIуэшхуэхэм, егъэ-
джакIуэхэм, щIэныгъэлIхэм, 
сурэтыщI Iэзэхэм, жылагъуэ 
лэжьакIуэхэм, спортсмен лъэ-
рызехьэхэм) я гъащIэмрэ 
зэфIэкI хэмрэ къызэрыщ су-
рэтхэри. 

ЖыпIэнурамэ, республикэм 
и щIэнгъуазэ пэлъытэ махуэ-
гъэпсыр екIущ и теплъэкIи 
ихуа тхыгъэрэ сурэтхэмкIи. 
Архив лэжьакIуэхэм я твор-
ческэ зэфIэкIым къихьа лэ-
жьыгъэ купщIафIэр зыIэры-
зыгъэхьа дэтхэнэри абы 
зэрыщыгуфIыкIынум шэч 
хэлъкъым. 

КЪУДЕЙ Владимир,
КъБР-м щIыхь зиIэ 

журналист.

Махуэгъэпс  щхьэпэ

КъБР-м и Архив къулыкъущIапIэм иджыблагъэ къыди-
гъэкIащ зэбгъэдзэкI хъу, блыным фIадзэ махуэгъэпс 
хьэлэмэт. «Календарь 2024 знаменательных и памятных дат 
Кабардино-Балкарии» фIэщыгъэр зиIэу урысыбзэкIэ ду-
нейм къытехьа махуэгъэпсым ибгъуэтэнущ ди щIыналъэм 
щыпсэу лъэпкъ хэм, абы и зыужьы ныгъэм зи гуащIэ 
езыхьэлIа цIыху щэ бжыгъэхэм, Iуэхугъуэ куэдым ятеухуа 
тхыгъэхэр. А псори ягъэхьэзыращ Щоджэн Щыхьым  зи 
унафэщI  КъБР-м и Архив къу лъыкъущIапIэм и IэщIа-
гъэлIхэм. 

Дыкъэзыухъуреихь  дунейм

БэнэкIэ хуит


